
Communications 2017-NR11 

ᓴᖅᑭᑕᐅᑲᐅᒋᒋᐊᓕᒃ  

 

ᒪᓕᒐᖅᑎᒍᑦ ᓇᖕᒥᓂᕆᔭᐅᔪᒥᑦ ᐊᖅᓵᖅᓯᓂᕐᒧᑦ ᐱᖁᔭᖅ  

 

ᐃᖃᓗᐃᑦ, ᓄᓇᕗᑦ (ᐄᑉᐳ 3, 2017−ᒥᑦ) – ᐱᖁᔭᒃᓴᖅ 19, ᒪᓕᒐᖅᑎᒍᑦ ᓇᖕᒥᓂᕆᔭᐅᔪᒥᑦ ᐊᖅᓵᖅᓯᓂᕐᒧᑦ ᐱᖁᔭᖅ, 

ᐊᖏᖅᑕᐅᔪᐃᓐᓇᐅᓚᐅᖅᓯᒪᕗᖅ ᒪᓕᒐᓕᐅᕐᕕᖕᒥᑦ ᒫᔾᔨ 13, 2017-ᒥᑦ. ᑖᓐᓇ ᓄᑖᖅ ᒪᓕᒐᖅ ᐃᑲᔫᑕᐅᔪᓐᓇᕐᓂᐊᖅᑐᖅ ᒪᓕᒐᕐᒥᑦ 

ᓱᕋᐃᔪᓂᑦ ᑮᓇᐅᔭᒃᓴᒍᑎᕕᓂᕐᓄᑦ, ᓲᕐᓗ ᐃᒥᐊᓗᖕᓂᑦ ᐋᖓᔮᕐᓇᖅᑐᓂᒡᓗ ᓂᐅᕕᐊᒃᓴᖃᖅᐸᒃᑐᓄᑦ, ᐊᑐᓂᕐᓘᑕᐅᖃᑦᑕᖅᑐᑦ 

ᑮᓇᐅᔭᒃᓴᕈᑎᐅᖃᑦᑕᖅᑎᓪᓗᒋᑦ.   

 

“ᒪᓕᒐᕐᒥᑦ ᓱᕋᐃᔪᑦ ᑮᓇᐅᔭᒃᓴᖃᑦᑕᕈᓐᓃᖅᐸᓪᓕᖁᓗᒋᑦ, ᓲᕐᓗ ᐃᒥᐊᓗᖕᓂᑦ ᐊᖔᔭᕐᓇᖅᑐᓂᒡᓗ ᓂᐅᕕᒃᓴᖃᖃᑦᑕᖅᑐᓄᑦ. ᑖᓐᓇ 

ᓄᑖᖅ ᒪᓕᒐᖅ ᓄᓇᑦᑎᓐᓂᑦ ᐊᑲᐅᓯᑎᑦᑎᔫᒥᒐᔭᖅᑐᖅ ᖃᓄᐃᖏᑦᑎᐊᖁᓗᑕ ᐊᑦᑕᕐᓇᖏᑦᑐᒦᖏᓗᑕᓗ,” ᒥᓂᔅᑕ ᐹᑐᓴᓐ ᐅᖃᖅᐳᖅ. 

“ᖁᔭᓕᔪᒪᕙᒃᑲ ᑭᒃᑯᑐᐃᓐᓇᑦ, ᓇᖕᒥᓂᖃᖅᑎᑦ, ᒪᓕᒐᓕᐅᖅᑎᓪᓗ ᐅᖃᐅᓯᕆᖃᑦᑕᖅᑕᖏᑦ ᐊᒻᒪ ᑐᓴᐅᒪᑎᖃᑦᑕᖅᑕᖏᓪᓗ 

ᒪᓕᒐᓕᕆᔨᒃᑯᓐᓂᑦ ᐊᐅᓚᑦᑎᔨᑦ ᐊᒃᓱᕈᖅᖢᑎᑦ ᐱᓕᕆᐊᖃᖃᑦᑕᕐᒪᑕ ᐱᓇᓱᐊᑦᑎᐊᖅᖢᑎᒡᓗ ᑖᓐᓇ ᐊᑑᑎᕐᔪᐊᕋᔭᖅᑐᖅ ᐱᖁᔭᒃᓴᖅ.”  

 

ᒪᓕᒐᐅᓕᒑᔪᖅ ᓇᖕᒥᓂᕆᔭᐅᔪᓂᑦ ᐊᖅᓵᖅᓯᐅᓂᖃᑦᑕᖅᑐᑦ ᐋᖅᑭᒋᐊᖅᑕᐅᓯᒪᕗᖅ ᐅᓄᖅᑐᓂ ᐊᓯᖏᓐᓂᑦ ᒪᓕᒐᕐᓂᑦ 

ᐊᕕᒃᑐᖅᓯᒪᔪᓂᑦ. ᑭᓯᐊᓂ ᐅᓄᖅᑐᓂᑦ ᐊᔾᔨᐅᙱᔾᔪᑎᖃᐅᖅᐳᑦ ᓄᓇᕗᒻᒥᑦ. ᒪᓕᒐᕐᒥᑦ ᓱᕋᐃᔪᖃᖅᑎᓪᓗᒍ ᓄᓇᕗᑦ ᒐᕙᒪᖓᑦ 

ᐃᖅᑲᖅᑐᐃᕕᒃᑰᕈᑎᒋᔪᓐᓇᕐᒪᒋᑦ ᓇᖕᒥᓂᕆᔭᐅᔪᒥᑦ ᐊᖅᓵᖅᓯᓗᑎᑦ ᓇᓗᓇᐃᖅᓯᔪᖃᖅᑎᓪᓗᒍ ᑲᔪᓯᒐᔭᕐᒪᖔᑦ ᐅᕝᕙᓘᓐᓃᑦ 

ᐱᖁᑎᒋᔭᐅᔪᖅ. ᑮᓇᐅᔭᑦ ᓇᖕᒥᓂᕆᔭᐅᔪᒥᑦ ᐊᖅᓵᖅᑕᐅᔪᖅ ᐊᑐᖅᑕᐅᑐᐃᓐᓇᕆᐊᓕᒃ ᐃᑲᔫᑎᐅᓗᓂ ᐱᕋᔭᒃᑑᑉ 

ᐱᕋᔭᕐᕕᒋᔭᕕᓂᐊᓂᑦ, ᓄᓇᓕᖕᓂᑦ ᖃᓄᐃᖏᑦᑎᐊᕐᓂᕐᒧᑦ ᐱᓕᕆᐊᒃᓴᓂᑦ ᐅᕝᕙᓘᓐᓃᑦ ᐊᑭᓕᐅᑕᐅᑐᐃᓐᓇᕆᐊᓕᒃ 

ᓇᖕᒥᓂᕆᔭᐅᔪᓂᑦ ᐊᖅᓵᖅᑕᐅᖅᑕᐅᔪᓂᑦ.  

 

ᐱᖁᔭᖅ ᐊᑐᖏᑦᑐᖅ ᓱᓕ. ᒪᕐᕈᐃᓕᖓᓗᓂ ᐊᑐᓕᕐᓂᐊᖅᑐᖅ, ᐱᒋᐊᕐᓗᓂ ᐊᐅᓚᑦᑎᔨᑦ ᒪᓕᒐᖏᑦ ᐱᓕᕆᐊᖑᓗᓂ. ᑖᓐᓇ 

ᐃᓕᓴᕆᔪᓐᓇᖅᓯᓂᐊᕐᒪᑦ ᓄᑖᖅ ᐊᖅᓵᖅᓯᓂᕐᒧᑦ ᑎᑎᕋᕐᕕᒋᓕᒑᔭᖓᓂ, ᐱᖃᑕᐅᓗᑎᒃ ᐃᖅᑲᓇᐃᔭᖅᑎᑦ ᐱᕙᒌᔭᕆᐊᖃᖅᑎᓪᓗᒋᑦ 

ᐊᑐᐊᒐᐅᒋᐊᖃᖅᑎᓪᓗᒋᑦ, ᒪᓕᒃᑕᐅᒋᐊᓕᖕᓂᑦ ᐊᒻᒪ ᑐᓴᐅᒪᖃᑦᑕᐅᑎᓂᖅ ᖃᖓ ᐊᐅᓚᓕᕐᓂᐊᕐᒪᖔᑦ ᐊᒻᒪ ᓇᖕᒥᓂᕆᔭᐅᔪᒥᑦ 

ᐊᖅᓵᖅᓯᓂᐅᓕᒑᔪᑦ.  

(867) 975-6071 

rstrickland@gov.nu.ca 

